Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ - Ա
ԳՈՒՅՔ ՀԱՆՁՆԵԼՈՒ ՄԱՍԻՆ
____________________________________________________________________

Ղեկավարվելով <Բաժնետիրական ընկերությունների մասին> Հայաստանի Հանրապետության օրենքի 67-րդ հոդվածով Հայաստանի Հանրապետության կառավարությունը որոշում է.

1.Թույլատրել <Բարձրավոլտ էլեկտրացանցեր> փակ բաժնետիրական ընկերությանը սեփականության իրավունքով իրեն պատկանող Հայաստանի Հանրապետության Լոռու մարզում տեղակայված Բուրդաձորի (Լալվար) սահմանապահ ուղեկալի համար կառուցված` 82.290.417 դրամ հաշվեկշռային արժեք և 6283 մետր ընդհանուր երկարություն ունեցող բարձր լարման օդային գծով, նրա լրակազմի մեջ մտնող սարքավորումներով և տրանսֆորմատորով (այսուհետև` գույք)` համաձայն հավելվածի, վճարել այդ ընկերության կողմից տեղաբաշխված` պետությանը պատկանող համապատասխան քանակի բաժնետոմսերի` Հայաստանի Հանրապետության օրենսդրությամբ սահմանված կարգով ձեռքբերման դիմաց:

2.Հայաստանի Հանրապետության կողմից ձեռք բերված` սույն որոշման 1-ին կետում նշված գույքն ամրացնել Հայաստանի Հանրապետության կառավարությանն առընթեր ազգային անվտանգության ծառայությանը:

3.<Բարձրավոլտ էլեկտրացանցեր> փակ բաժնետիրական ընկերության կողմից ձեռք բերված բաժնետոմսերը մարելուց հետո Հայաստանի Հանրապետության օրենսդրությամբ սահմանված կարգով համապատասխան չափով նվազեցնել <Բարձրավոլտ էլեկտրացանցեր> փակ բաժնետիրական ընկերության կանոնադրական կապիտալի չափը:

4.Սահմանել, որ սույն որոշման 1-ին կետում նշված գույքի առանձնացման ժամանակ հաշվարկվող ավելացված արժեքի հարկի վճարումը կատարվում է <Հայաստանի Հանրապետության 2010 թվականի պետական բյուջեի մասին> Հայաստանի Հանրապետության օրենքի 9-րդ հոդվածի 9-րդ մասով սահմանված կարգով:

5.Հայաստանի Հանրապետության կառավարությանն առընթեր ազգային անվտանգության ծառայության տնօրենին` <Բարձրավոլտ էլեկտրացանցեր> փակ բաժնետիրական ընկերության հետ համատեղ` սահմանված կարգով ապահովել սույն որոշման 1-ին կետում նշված գույքի հանձնման-ընդունման աշխատանքների կատարումը և գույքային իրավունքների պետական գրանցումը` նախատեսելով, որ նշված գույքային իրավունքների պետական գրանցման հետ կապված ծախսերը կկատարվեն <Բարձրավոլտ էլեկտրացանցեր> փակ բաժնետիրական ընկերության միջոցների հաշվին:

Հավելված
ՀՀ  կառավարության 2010թ.
 ___________  <_____> -ի N ___ Ա
 որոշման
ՑԱՆԿ
<Բարձրավոլտ էլեկտրացանցեր> փակ բաժնետիրական ընկերության գույքի կազմից առանձնացվող և Հայաստանի Հանրապետության կառավարությանն առընթեր ազգային անվտանգության ծառայությանը ամրացվող գույքի
	հ/հ
	Անվանումը
	Չափի միավորը
	Քանակը

	1
	Ալյումինե պողպատյա հաղորդալար 

ԱՍ-1x35մմ2
	մետր
	18850

	2
	Երկաթբետոնյա հենասյուն
	հատ
	16

	3
	Փայտյա հենասյուն (երկաթբետոնյա և փայտյա կցորդներով)
	հատ
	118


	4
	Տրանսֆորմատոր ԿՏՊ 160/6 կվա
	լրակազմ
	1

	5
	Բաժանիչներ РЛНДА 10
	հատ
	4

	6
	Բաշխիչ վահան ЯРВ 250
	հատ
	2


Տեղեկանք – հիմնավորում

<Գույք հանձնելու մասին> ՀՀ կառավարության որոշման նախագծի վերաբերյալ

ՀՀ էներգետիկայի և բնական պաշարների նախարարությունը (այսուհետև` նախարարություն), ընդառաջելով ՀՀ կառավարությանն առընթեր ազգային անվտանգության ծառայության տնօրենի 24.09.2009թ. N5/734 գրությամբ ներկայացված խնդրանքին, հանձնարարել էր նախարարության ենթակայության` <Բարձրավոլտ էլեկտրացանցեր> ՓԲԸ-ին  (այսուհետև` ընկերություն)` հնարավոր սեղմ ժամկետում իրականացնել ՀՀ Լոռու մարզում գտնվող <Լալվար> սահմանապահ ուղեկալի էլեկտրասնուցման աշխատանքները: Անցած ժամանակաշրջանում ընկերությունը իր միջոցների հաշվին կառուցել է 82,29 մլն դրամ հաշվեկշռային արժեքով և 6283 մետր ընդհանուր երկարությամբ բարձր լարման օդային գիծը, նրա լրակազմի մեջ մտնող սարքավորումներով և ԿՏՊ 160/6 կվա տրանսֆորմատորով (այսուհետև` գույք):


ՀՀ կառավարության սույն որոշման նախագծով` ընկերությունը գույքով վճարում է իր կողմից տեղաբաշխված` պետությանը պատկանող համապատասխան քանակի բաժնետոմսերի ձեռքբերման դիմաց, միաժամանակ գույքի հաշվեկշռային արժեքի չափով նվազեցնում է կանոնադրական կապիտալի մեծությունը, իսկ Հայաստանի Հանրապետության կողմից ձեռքբերված գույքն ամրացվում է ՀՀ կառավարությանն առընթեր ազգային անվտանգության ծառայությանը:

ԱՄՓՈՓ ՏԵՂԵԿԱՆՔ
<Գույք հանձնելու մասին> ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ
	հ/հ
	Առարկության, առաջարկության հեղինակը, նախարարության, գերատեսչության անվանումը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	1
	ՀՀ ֆինանսների նախարարություն
(31.03.2010թ. N1/4.5-1/1584-10)
	Առաջարկում են որոշման նախագծի 4-րդ կետում նշել նախագծում քննարկվող գույքի առանձնացման ժամանակ հաշվարկված և պետական բյուջեից վճարման ենթակա ԱԱՀ-ի գումարի չափը և <9-րդ հոդվածի 9-րդ մասով> արտահայտությունը փոխարինել <11-րդ հոդվածի 3-րդ մասի <դ> կետով> արտահայտությամբ:
	Չի ընդունվել, որոշման նախագծի 4-րդ կետը համապատասխանում է ՀՀ վարչապետի 06/07.11.2006թ. N099-7078 հանձնարարականով ՀՀ պետական կառավարման մարմիններին ի գիտություն ուղարկված` ՀՀ կառավարության աշխատակազմի տնտեսագիտական վարչության պետի առաջարկություններին:

	2
	ՀՀ ԿԱ ազգային անվտանգության 

ծառայություն (06.04.2010թ. N11/217)
	Դիտողություններ և առաջարկություններ չկան:
	

	3
	ՀՀ արդարադատության նախարարություն

(23.04.2010թ. N01/675-10)
	Առաջարկություններ չկան:
	














